
  UNMIK                                                                                                IPVQ
Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

 VLADA KOSOVA/ MINISTARSTVO POLJOPRIVREDE. SUMARSTVA I RURALNOG RAZVOJA

 GOVERNMENT OF KOSOVA /MINISTRY OF AGRICULTURE, FORESTRY AND RURAL DEVELOPMENT


Ministri i Ministrisë së Bujqësisë, Pylltarisë dhe Zhvillimit Rural, duke u bazuar në:
Rregulloren e UNMIK-ut nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 1.3 pika (d); neni 25, paragrafi 25.2, dhe neni 31, paragrafi 31.2, të Ligjit për Pyjet e Kosovës Nr. 2003/3 të datës 20, mars 2003, 
Miraton :

UDHËZIM  ADMINISTRATIV   MA - NR. 15/2006 
PËR STANDARDET DHE KUSHTET PËR LICENCIMIN E PËRPUNUESVE TË PRODUKTEVE DRUNORE
Qëllimi
Neni 1
Me këtë Udhëzim Administrativ përcaktohen kushtet për dhënien  e Licencës për subjektet e përpunimit primar të drurit (në tekstin e mëtejmë: Sharra), për personat të cilët dëshirojnë të ushtrojnë këtë veprimtari. 

Neni 2
2.1.
Sharrat duhet të posedojnë planin, projektin  ndërtimor i cili përmban:
a) objektin e përpunimit, 

b) makinerinë dhe instalimet, 

c) instalimet elektrike, 

d) mbrojtjen sanitare, 

e) mbrojtjen nga zjarri, 

f) mbrojtjen e mjedisit, 

g) mbrojtjen në punë,

h) pjesën teknologjike

2.2.
Për pajimet e lëvizshme për prerjen e drurit të cilat nuk janë me motor elektrik, në dokumentacionet nga paragrafi 2.1, të këtij neni nuk parashihet pjesa ndërtimore dhe instalimet elektrike. Sharrat para fillimit të ndërtimit të objektit për prerjen e drurit, duhet të:

                a)  marrin pëlqimin urbanistik, 
    b)  lejen  për ndërtim dhe shfrytëzimin e objektit sipas mënyrës dhe procedurës  

         së paraparë me ligj.
Neni 3
3.1.
Departamenti i Pylltarisë në MBPZHR formon komisionin për dhënien e licencave  dhe bënë vërtetimin në terren të punëve të kryera në objekt.
3.2.
Komisioni harton procesverbalin dhe vlerëson, a është ngritur (ndërtuar) objekti në harmoni me planin dhe projektin ndërtimor nga neni 2 i këtij Udhëzimi Administrativ. 
3.3.
Nëse objekti nuk i plotëson kushtet sipas këtij UA- sharra nuk do të licencohet. 

Neni 4
Sharrat të cilat janë të regjistruara, në organin kompetent komunal, për kryerjen e veprimtarisë së prerjes-sharrimit të asortimenteve drusore përpunimit primar të drurit, janë të obliguara që në afat prej 60 ditësh nga hyrja në fuqi i këtij udhëzimi, të aplikojnë për licencim për ushtrimin e veprimtarisë së sharrimit të drunjtëve,  në pajtim me nenin 2, të këtij UA.
Neni 5
5.1.
MBPZHR – Departamenti i Pylltarisë lëshon licencën për ushtrimin e veprimtarisë, nëse janë plotësuar kushtet sipas nenet 2 dhe 4  të këtij Udhëzimi Administrativ. 
5.2.
Parashtruesi i kërkesës  është i obliguar të dërgojë aktin e përgjithshëm për organizimin e brendshëm në vendet e punës me të cilin  janë përcaktuar kushtet e nevojshme  për ushtrimin e veprimtarisë në sharrë.

Neni 6
6.1.
Në pyll ose në afërsi të tij nuk mund të vendosen sharra statike ose mobile-të lëvizshme, dhe objekte përcjellëse. 
6.2.
Me afërsinë e pyllit nga paragrafi 1 i këtij neni nënkuptojmë brezin prej së paku  100 m largësi nga vija e pyllit.

6.3.
Objekti duhet të jetë i ndarë nga oborri i shtëpisë, në të kundërtën nuk do të licencohet sharra. 
6.4.
Sharrat ekzistuese që janë të vendosura në oborr të shtëpisë ose me oborr të përzier, duhet që me hyrjen në fuqi të këtij Udhëzimi Administrativ, menjëherë të bëhet ndarja fizike-kufizimi nga oborri i shtëpisë ose të bëhet dislokimi në afat prej 60 ditësh. 
Neni 7

7.1.
Sharrat  të cilat  furnizohen me masë drusore përveç se duhet të jenë të damkosura me damkë pyjore duhet të kenë edhe fletëpërcjellësen që dëshmon për llojin e asortimentit drusorë, sasinë dhe vendin e prerjes.

7.2.
Sharra është e obliguar të ruaj fletë-përcjellësen së pakut 2 vite në arkivin e saj. 
Neni 8

8.1.
Sharrat janë të obliguara të mbajnë evidencën e prerjeve-sharrimit të asortimenteve drusore për çdo ditë pune. 
8.2.
Evidentimi nga paragrafi 1 i këtij neni patjetër duhet bërë në librin e punës i cili duhet të jetë i numëruar, i evidentuar dhe vërtetuar nga organi përkatës i administratës në komunë, si dhe duhet të përmbajë të dhënat për:

          a)   vëllimin e prerjeve ditore dhe mujore,

    b)   numrin e copave dhe vëllimin e prerjes së druve halorë dhe gjetherënës.

Neni 9
9.1.
Lëndët e sharruara duhet të jenë të shënuara në harmoni me standardet në fuqi. 
9.2. 
Sharrat me rastin e lëshimit në qarkullim të lëndës së sharruar, duhet të lëshojnë dhe fletëspecifikimin  i cila përmban të dhënat, si vijon:
      a)   emrin dhe selinë e ndërmarrjes e cila e lëshon fletë dërgesën,
      b)   emrin dhe selinë e personit fizik ose juridik të cilit i dedikohet lënda e përpunuar;

      c)   data e dërgimit të lëndës së përpunuar dhe numri i regjistrimit të  

             automjetit  me të cilin lënda dërgohet;
      d)   afati i fletëspecifikimit
e) emërtimi i lëndës së gdhendur  me të dhënat elementare (gjatësia, trashësia, gjerësia, cilësia e shënuar sipas standardit, sasia sipas klasave cilësore dhe sasia e tërësishme);

f) çmimi  për m3 dhe vlera e tërësishme e lëndës së përpunuar (sharruar). 
9.3. 
Sharra është e obliguar që fletëspecifikimin ta ruaj së pakut tre vite në arkivin e saj. 
9.4.
Sharrat janë të obliguara të dërgojnë të dhënat për prodhimin e lëndës së përpunuar organit përgjegjës, sa herë që iu kërkohet..

Neni 10

Kërkesa për aplikim, me dokumentacionin e kompletuar dërgohen në Departamentin e Pylltarisë.

Neni 11

11.1.
Personat që pajisen me licencë për përpunimin e produkteve drunore, regjistrohen në regjistrin e licencave për përpunimin primar të drunjëve në Departamentin e Pylltarisë. 
11.2.
 Dokumentet e dorëzuara në Departamenti i Pylltarisë për marrjen e licencës duhet të jenë origjinale ose fotokopje të vërtetuara, ndryshe ato nuk do të merren në shqyrtim nga komisioni.
Neni 12

Për marrjen e licencës  personat duhet të paraqesin dokumentet si vijon:

a) Kërkesa për aplikim për marrjen e licencës, identiteti dhe adresa e plotë e banimit;
b) Aplikacioni me të dhënat për: titullin e ndërmarrjes dhe adresa.

e) Dëshmi se i plotëson kushtet sipas nenit  2 të këtij Udhëzimi Administrativ.

Neni 13
                                                                                                                                                                                                                                                                                                                                                                                                                                                                                                                                                                                                                                                                                                                                 
Pagesa për aplikim dhe marrjen e licencës, bëhet, si vijon:
           a)    Pagesa për aplikim për licencë, është 20 €,
           b)    Pagesa për marrjen e licencës është 300€

           c)    Pagesa për ripërtrirje të licencës është 200€
     d)    Kërkesa për ripërtrirjen e licencës duhet të paraqitet 60 ditë para 
             skadimit të afatit dhe duhet të paguajnë 50€ gjobë për çdo muaj vonesë.
Neni 14

Licenca lëshohet për tri vite, me mundësi të ripërtrirjes. 
Forma standarde e licencës përcaktohet nga Departamenti i Pylltarisë.
Kur personit nuk i vazhdohet licenca, ai nuk ka të drejtë të vazhdoj aktivitetin.
Neni 15 

Licenca mund ti hiqet personit (subjektit), nëse vepron në kundërshtim me ligjin dhe kushtet e licencës. 
Neni 16 
Komisioni


Komisioni për dhënien e licencave përbëhet nga 5 anëtar
1. Tre anëtarë janë nga Departamenti i Pylltarisë
2. Një anëtar nga Agjencia Pyjore e Kosovës
3. Një anëtar nga Zyra Ligjore  i cili njëkohësisht është edhe sekretar i komisionit 

Neni 17

Detyrat dhe përgjegjësitë e komisionit për shqyrtimin e kërkesave të paraqitura dhe dhënien e licencave janë:
      a)   Vendos për dhënien apo refuzimin e licencës.
b) brenda 7 ditëve, nga dita e marrjes së vendimit nga komisioni, në tabelën e 
      shpalljeve, shpallet njoftimi për dhënien e licencave apo refuzimi.
c) kundër vendimit të komisionit për dhënien apo refuzimin e licencave, ka të drejtë të bëj ankesë çdo subjekt brenda 15 ditëve nga dita e marrjes së vendimit.
d) Për ankesën vendos Ministria e Bujqësisë, Pylltarisë dhe Zhvillimit Rural.
Neni 18
Mbledhjet e komisionit 

Komisioni mblidhet sipas nevojës dhe parashtrimit të kërkesave:
a) Materialet  që shqyrtohen caktohen nga kryetari dhe iu jepen anëtarëve të komisionit 3-5 ditë para datës së caktuar për mbajtjen e mbledhjes,
b) Mbledhja mbahet kur janë të pranishëm të paktën 2/3 e anëtarëve të komisionit.
c) Procesverbali i mbledhjes mbahet nga sekretari. Procesverbalit i bashkëngjiten edhe diskutimet me shkrim të anëtarëve.

Neni 19
Mbikëqyrja

Mbikëqyrjen  e zbatimit  të këtij Udhëzimi Administrativ e bënë organi kompetent për punët e inspekcionit të pylltarisë. 
Neni 20
20.1
Inspekcioni pyjor me rastin e konstatimit të parregullsive në veprimtarin e sharrave, me vendim ndërprenë  përkohësisht punën si dhe urdhëron pronarin e sharrës që në afat sa më të shkurtër ta bëj eliminimin e parregullsive të konstatuara. 

20.2
Moszbatimi i vendimit të inspekcionit pyjor është kundërvajtje dhe i dënueshëm sipas ligjit. 
Neni 21
Shkelja e këtij Udhëzim Administrativ, sanksionohet sipas Ligjit për Pyjet e Kosovës-2003/3, dhe Ligjit nr. 2004/29-për ndryshimet dhe plotësimet e ligjit 2003/3 Për Pyjet e Kosovës.
Neni 22
Personat fizik dhe juridik të cilët merren me përpunimin dhe vënien në qarkullim  të drurit, janë të obliguar të harmonizojnë afarizmin e tyre dhe aktet e përgjithshme  me dispozitat e këtij Udhëzimi Administrativ në afat prej 60 ditësh nga  hyrja në fuqi e këtij udhëzimi administrativ.

Neni 23
Ky udhëzim administrativ hynë në fuqi ditën e nënshkrimit
Prishtinë:_________2006
  

Zëvendësministri, i Ministrisë së Bujqësisë,
                                                                           Pylltarisë dhe Zhvillimit Rural   
                                                                                   ___________________                  
                                                                                                     /Tomë Hajdaraj/

